
А. М. Седзянеўскi

ЛЁС МАIХ ЗЕМЛЯКОЎ У ГАДЫ ВЯЛIКАЙ АЙЧЫННАЙ
ВАЙНЫ

Дзядуля мне расказваў аб падзеях Вялiкай Ай-
чыннай вайны. 22 чэрвеня 1941 г. жыхары Са-
вецкага Саюза пачулi па радыё аб’яву аб па-
чатку вайны. На захопленых землях фашысты
ўводзiлi так званы “новы парадак” – рэжым без-
законня, гвалту, грабяжу i крывавага тэрору.
На тэрыторыi Гудзевiцкага сельсавета акупацыя
пачалася з расправы над актывiстамi i прых-
iльнiкамi Савецкай улады. Нацысты расстраля-
лi Iлью Хомку, яго швагра Юльяна Ланцэвiча,
мiлiцыянера Уладзiмiра Нагача, братоў Iвана i
Мiкалая Пазнякоў, Мiкалая Iваноўскага, Аляк-
сандра Ваўчка i Сцяпана Матыля. Усе мясцо-
выя жыхары павiнны падпарадкоўвацца толь-
кi нацыстскiм звышчалавекам. У час акупацыi
на тэрыторыi Гудзевiцкага сельскага Савета пра-
цавалi тайныя школы. Па-руску вучыла дзяцей
Баламут Зiнаiда Львоўна, па-польску – Пяжын-
ская Францiшка Мацвееўна (в. Радзявiчы), па-
беларуску – Белакоз Вера Мiкалаеўна (в. Ляткi),
а ў в. Вострава – Жалезняковiч Дзмiтрый Вiта-
льевiч. Дзяцей вучылi па савецкiх падручнiках.
Кожны iшоў у школу з задавальненнем. Няглед-
зечы на небяспеку, пiянерцы Н. Хомцы (Зайца-
вай) удалося зберагчы сцяг пiянерскай дружы-
ны. 7 лiстапада 1944 г. ён быў перададзены ў Гро-
дзенскi дзяржаўны гiсторыка-археалагiчны му-
зей. На падставе дадзеных камiсii па расследа-
ваннi i ўстанаўленнi злачынстваў, здзейсненых
нямецка-фашысцкiмi захопнiкамi на тэрыторыi
Мастоўскага раёна, якiя знаходзяцца ў Дзяржаў-
ным архiве Гродзенскай вобласцi, высветлена,
што нямецкiя захопнiкi адбiралi мужчын i зда-
ровых жанчын i заганялi на прымусовыя рабо-
ты. Так, з Мастоўскага раёна было адпраўлена
ў нямецкае рабства 780 чалавек, у тым лiку 287
жанчын i 27 дзяцей. У 1943 г. 13 сакавiка камi-
сарам Фрэйманам быў выдадзены загад па Ма-
стоўскаму раёну: “Явиться всем жёнам команд-
ного состава Красной Армии на перерегистра-

цию”. 150 жанчын былi акружаны нямецкiмi сал-
датамi. Затым па загаду ў мацi забралi дзяцей i
ўсiх жанчын павялi пад аховай да чыгуначнай
станцыi, дзе загрузiлi ў вагон i павезлi ў Гер-
манiю. Дзяцей, якiя беглi за сваiмi мацi, гiтлераў-
цы тапталi коньмi, машынамi. Растраляна, заму-
чана i спалена было 2681 чалавек мiрнага насель-
нiцтва (у тым лiку 1917 невядомых). Растраляна
з агульнай колькасцi 282 жанчыны, 143 дзiця-
цi ва ўзросте ад 6 месяцаў да 14 гадоў. У вёсцы
Чарлёнка Малькавiцкага сельсавета некiм быў
забiты нямецкi салдат. Каб адпомсцiць мiрнаму
насельнiцтву, фашысты схапiлi ўсiх старых, жан-
чын i дзяцей – 79 чалавек i растралялi. У вёсцы
Пескi, Пескаўскага сельсавета немцы сагналi ста-
рых, дзяцей i прывезеных хворых, больш за 35
чалавек, у памяшканне, а затым спалiлi. У вёсцы
Шчара 17 снежня 1942 г. немцы за сувязь з пар-
тызанамi растралялi нi ў чым не павiнных 85 ча-
лавек. Пры ўскрыццi агульнай магiлы роднымi
аказалася, што асобныя з ахвяр з завязанымi ва-
чыма закапаны жывымi. У вёсцы Шчара фашы-
сты спасылаючыся на тое, што будуць вывезены
на работу ў Германiю адабралi 12 дзяўчат ва ўз-
росце ад 16-18 гадоў i павезлi з сабою ў лес, дзе iх
згвалцiлi, а затым па-зверску забiлi. Сярод выве-
зеных на работу ў Германiю была i Цыдзiк Алена
Геранiмаўна, якая да сваей смерцi пражывала ў
вёсцы Сядзеневiчы Мастоўскага раёна. У сваiх
успамiнах яна расказвае аб тых нялёгкiх днях.
Вызваленне Беларусi ад нямецка-фашысцкiх за-
хопнiкаў прыйшло летам 1944 г. Вярнулася з
вайны 105 чалавек. Зараз жывуць толькi два
ветэраны Вялiкай Айчыннай вайны. Гэта –
Хомка Iван Антонавiч i Грыгуць Часлаў Сця-
фанавiч. Вайна скончылася, але балiць сэрца.

